
ԳՈՒՅՔԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԵՓԱԿԱՆՈՒԹՅՈՒՆ ԸՆԴՈՒՆԵԼՈՒ ԵՎ ԱՅՆ «ՇԱՄԻՐԱՄԻ ՈՒՍՈՒԲ-ԲԵԿԻ ԱՆՎԱՆ ՀԻՄՆԱԿԱՆ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ
Հիմք ընդունելով «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածը Հայաստանի  Հանրապետության կառավարությունը որոշում  է.

1. Հայաստանի Հանրապետության Արագածոտնի մարզի Շամիրամի համայնքի ներհամայնքային ոռոգման ցանցի հիմնանորոգման աշխատանքների համաֆինանսավորման 19626000 ՀՀ դրամ /ներառյալ ԱԱՀ/ պարտավորության  դիմաց ընդունել Հայաստանի Հանրապետության Արագածոտնի մարզի Շամիրամի համայնքի սեփականությունը հանդիսացող, Շամիրամ համայնքում գտնվող` 41 մլն. դրամ գնահատված շուկայական արժեքով 626.6 քառ. մետր մակերեսով գյուղապետարանի շենքը, 75.5 քառ. մետր մակերեսով արհեստանոցը, 20.8 քառ. մետր  մակերեսով շինությունը, ինչպես նաև դրանց սպասարկման և օգտագործ​ման համար անհրաժեշտ 3670 քառ. մետր մակերեսով հողամասը (սեփականության վկայական` N2396567, այսուհետ՝ գույք)` Հայաստանի Հանրապետության սեփականություն` գույքն ամրացնելով «Հայաստանի Հանրապետության կառավարությանն առընթեր պետական գույքի կառավարման վարչության աշխատակազմ» պետական կառավարչական հիմնարկին:

2. Հայաստանի Հանրապետության ֆինանսների նախարարին` սույն որոշումն ուժի մեջ մտնելուց հետո մեկամսյա ժամկետում Հայաստանի Հանրապետության Արագածոտնի մարզի Շամիրամի համայնքի հետ կնքել սույն որոշման 1-ին կետում նշված ներհամայնքային ոռոգման ցանցի հիմնանորոգման համաֆինանսավորման պայմանագիր:    

3. Հայաստանի Հանրապետության կառավարու​թյանն առընթեր պետական գույքի կառավարման վարչության պետին և առաջարկել Շամիրամի համայնքի ղեկավարին` սույն որոշումն ուժի մեջ մտնելուց հետո երկամսյա ժամկետում ապահովել սույն որոշման 1-ին կետից բխող համապատասխան պայմանագրի կնքումը և հանձնման-ընդունման աշխատանքների կատարումը: 

4. Սույն որոշման 1-ին կետում նշված գույքն անժամկետ անհատույց օգտագործման իրավունքով հանձնել «Շամիրամի Ուսուբ-Բեկի անվան հիմնական դպրոց» պետական ոչ առևտրային կազմակերպությանը: 

 5. Հայաստանի Հանրապետության կառավարությանն առընթեր պետական գույքի կառավարման վարչության պետին` սույն որոշման 3-րդ կետով նախատեսված աշխա​տանքների ավարտից հետո մեկամսյա ժամկետում «Շամիրամի Ուսուբ-Բեկի անվան հիմնական դպրոց» պետական ոչ առևտրային կազմակերպության հետ կնքել սույն որոշման 1-ին կետում նշված գույքի անհատույց օգտագործման պայմանագիր` սահմանելով, որ պայմա​նագրից բխող գույքային իրավունքների պետական գրանցումը ենթակա է իրականացման «Շամիրամի Ուսուբ-Բեկի անվան հիմնական դպրոց» պետական ոչ առևտրային կազմակերպության միջոցների հաշվին:

ՀՀ կառավարությանն առընթեր պետական 
գույքի կառավարման վարչության պետ                       Ա. Սահակյան


ՏԵՂԵԿԱՆՔ -ՀԻՄՆԱՎՈՐՈՒՄ

<ԳՈՒՅՔԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍԵՓԱԿԱՆՈՒԹՅՈՒՆ ԸՆԴՈՒՆԵԼՈՒ ԵՎ ԱՅՆ <ՇԱՄԻՐԱՄԻ ՈՒՍՈՒԲ-ԲԵԿԻ ԱՆՎԱՆ ՀԻՄՆԱԿԱՆ ԴՊՐՈՑ> ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆՆ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ԱՄՐԱՑՆԵԼՈՒ ՄԱՍԻՆ>

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

ՀՀ փոխվարչապետ, տարածքային կառավարման նախարարի 2011 թվականի հունիսի 7-ի 01/16/3525-11 հանձնարարականով առաջարկվել էր քննարկել  ՀՀ Արագածոտնի մարզի Շամիրամի համայնքապետի առաջարկը` գյուղապետարանի ամբողջ շենքը համայնքի ՀՀ կառավարությանն հանդեպ ունեցած 19626000 դրամ պարտքի դիմաց համայնքի դպրոցին զիջելու մասին: Նշված պարտքը գոյացել է Հազարամյակի մարտահրավերներ հիմնադրամի աջակցությամբ գյուղում ոռոգման ցանցի ծրագրի իրականացման ժամանակ, երբ պետությունը համայնքի փոխարեն (հետագայում ետ վերադարձնելու պայմանով) վճարել էր ծրագրի իրականացման համար պայմանագրով նախատեսված գումարի 15% գումարը, ինչը կազմում է 21626000 ՀՀ դրամ: Այդ գումարից համայնքը պետությանը վերադարձրել է 1000000 ՀՀ դրամ, և 1000000 դրամը ծախսել է նախագծային աշխատանքները ֆինանսավորելու վրա, պարտք մնալով 19626000 ՀՀ դրամ:

Հայաստանի Հանրապետության Արագածոտնի մարզի Շամիրամ համայնքի ավագանու 2012 թվականի մարտի 27-ի «Հայաստանի Հանրապետությանը գույք հանձնելու մասին» N2 որոշմամբ /պատճենը կցվում է/ թույլատրել է համայնքի ղեկավարին` գյուղապետարանի շենքը և շենքի սպասարկման ու օգտագործման համար անհրաժեշտ հողամասը սեփականության իրավունքով հանձնել Հայաստանի Հանրապետությանը` համայնքում իրականացված ներհամայնքային ոռոգման ցանցի հիմնանորոգման աշխատանքների համաֆինանսավորման պարտավորության դիմաց՝  հետագայում գույքը «Շամիրամի Ուսուբ-Բեկի անվան հիմնական դպրոց» պետական ոչ առևտրային կազմակերպությանը անժամկետ անհատույց օգտագործման իրավունքով ամրացնելու պայմանով:

2011 թվականի հոկտեմբերի 26-ին ՀՀ փոխվարչապետ, տարածքային կառավարման նախարարը 01/16/6806-11 գրությամբ դիմել է ՀՀ կառավարությանն առընթեր պետական գույքի կառավարման վարչություն /գրության պատճենը կցվում է/` առաջարկելով մշակել և շրջանառության մեջ դնել ՀՀ կառավարության որոշման նախագիծ, համաձայն որի Հայաստանի Հանրապետությունը պարտքի դիմաց կընդունի և Շամիրամի Ուսուբ-Բեկի անվան հիմնական դպրոցին անհատույց օգտագործման իրավունքով կհանձնի վերը նշված անշարժ գույքը:

Ներկայացված ՀՀ կառավարության որոշման նախագծով հնարավոր կլինի կարգավորել բարձրացված խնդիրը:

ՀՀ կառավարությանն առընթեր պետական 
գույքի կառավարման վարչության պետ                       Ա. Սահակյան
Տ Ե Ղ Ե Կ Ա Ն Ք

Իրավական ակտերի, որոնց հիման վրա կամ որոնցից օգտվելով մշակվել է

<Գույքը Հայաստանի Հանրապետության սեփականություն ընդունելու և այն <Շամիրամի Ուսուբ-Բեկի անվան հիմնական դպրոց> պետական ոչ առևտրային կազմակերպությանն անհատույց օգտագործման իրավունքով ամրացնելու մասին>                     ՀՀ կառավարության որոշման նախագիծը:

<Գույքը Հայաստանի Հանրապետության սեփականություն ընդունելու և այն <Շամիրամի Ուսուբ-Բեկի անվան հիմնական դպրոց> պետական ոչ առևտրային կազմակերպությանն անհատույց օգտագործման իրավունքով ամրացնելու մասին> ՀՀ կառավարության որոշման նախագիծը մշակվել է հիմք ընդունելով՝

 Հայաստանի Հանրապետության քաղաքացիական օրենսգիրքը,
<Իրավական ակտերի մասին> Հայաստանի Հանրապետության օրենքը,
<Պետական կառավարչական հիմնարկների մասին> ՀՀ օրենքը:
ՀՀ կառավարությանն առընթեր պետական 
գույքի կառավարման վարչության պետ                       Ա. Սահակյան
Տ Ե Ղ Ե Կ Ա Ն Ք

<Գույքը Հայաստանի Հանրապետության սեփականություն ընդունելու և այն <Շամիրամի Ուսուբ-Բեկի անվան հիմնական դպրոց> պետական ոչ առևտրային կազմակերպությանն անհատույց օգտագործման իրավունքով ամրացնելու մասին>  ՀՀ կառավարության որոշման նախագծի ընդունման կապակցությամբ  այլ իրավական ակտերում լրացումներ կամ փոփոխություններ կատարելու անհրաժեշտության մասին

<Գույքը Հայաստանի Հանրապետության սեփականություն ընդունելու և այն <Շամիրամի Ուսուբ-Բեկի անվան հիմնական դպրոց> պետական ոչ առևտրային կազմակերպությանն անհատույց օգտագործման իրավունքով ամրացնելու մասին> Հայաստանի Հանրապետության կառավարության որոշման նախագծի ընդունմամբ այլ իրավական ակտերում լրացումներ կամ փոփոխություններ կատարելու անհրաժեշտություն չի առաջանում:

ՀՀ կառավարությանն առընթեր պետական 
գույքի կառավարման վարչության պետ                       Ա. Սահակյան
ՏԵՂԵԿԱՆՔ

< Գույքը Հայաստանի Հանրապետության սեփականություն ընդունելու և այն <Շամիրամի Ուսուբ-Բեկի անվան հիմնական դպրոց> պետական ոչ առևտրային կազմակերպությանն անհատույց օգտագործման իրավունքով ամրացնելու մասին>   Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեում ծախսերի և եկամուտների էական ավելացման կամ նվազեցման վերաբերյալ

<Գույքը Հայաստանի Հանրապետության սեփականություն ընդունելու և այն <Շամիրամի Ուսուբ-Բեկի անվան հիմնական դպրոց> պետական ոչ առևտրային կազմակերպությանն անհատույց օգտագործման իրավունքով ամրացնելու մասին> Հայաստանի Հանրապետության կառավարության որոշման նախագծի ընդունման կապակցությամբ ՀՀ պետական բյուջեում ծախսերի և եկամուտների էական ավելացում կամ նվազեցում չի նախատեսվում:

ՀՀ կառավարությանն առընթեր պետական 
գույքի կառավարման վարչության պետ                       Ա. Սահակյան
ՏԵՂԵԿԱՆՔ
<Գույքը Հայաստանի Հանրապետության սեփականություն ընդունելու և այն <Շամիրամի Ոսուբ-Բեկի անվան հիմնական դպրոց> պետական ոչ առևտրային կազմակերպությանն անհատույց օգտագործման իրավունքով ամրացնելու մասին>

 ՀՀ կառավարության որոշման նախագծի վերաբերյալ
շահագրգիռ նախարարություններից ստացված առարկությունների և առաջարկությունների ամփոփման վերաբերյալ
	Առարկության, առաջարկության հեղինակը,

Գրության ստացման ամսաթիվը, գրության համարը
	Առարկության.առաջարկության բովանդակությունը
	Եզրակացություն
	Կատարված փոփոխոությունները

	1
	2
	3
	4

	ՀՀ արդարադատության նախարարություն    21.12.2011թ.                          N 01/8178-11      
	        1.  Նախագծի վերնագրում «գույք» բառն անհրաժեշտ է փոխարինել «գույքը Հայաստանի Հանրապետության սեփականություն» բառերով՝ նկատի ունենալով նախագծի 1-ին կետի պահանջները:
	Ընդունվել է
	Նախագիծը խմբագրվել է

	
	        2. Նախագծի նախաբանում անհրաժեշտ է հղում կատարել «Պետական կառավարչական հիմնարկների մասին» ՀՀ օրենքի համապատասխան հոդվածին՝ հիմք ընդունելով «Իրավական ակտերի մասին» Հայաստանի Հանրապետության օրենքի 43-րդ հոդվածի 3-րդ մասի պահանջները:  
	Ընդունվել է
	Նախագիծը խմբագրվել է

	
	       3.  Նախագծի նախաբանում նշված «Հայաստանի Հանրապետության Արագածոտնի մարզի Շամիրամ համայնքի ավագանու 2011 թվականի հուլիսի 29-ի «Համայնքի սեփականությունը հանդիսացող գյուղապետարանի շենքը և շենքի սպասարկման և օգտագործման համար անհրաժեշտ հողամասը պարտքի դիմաց Հայաստանի Հանրապետությանը օտարելու համար» թիվ 1 որոշումը» հղումն անհրաժեշտ է նախատեսել նախագծին կից ներկայացված տեղեկանք-հիմնավորման տեքստում՝ նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 3-րդ մասի պահանջները:
	Ընդունվել է
	Նախագիծը խմբագրվել է

	ՀՀ ֆինանսների նախարարություն
12.12.2011թ.

 N1/4.5-4/88950-11
	Առաջարկություններ չունի

	ՀՀ  տարածքային կառավարման նախարարության ջրային տնտեսության պետական կոմիտե N03/16/7296-11 16.11.2011թ.
	Առաջարկություններ և դիտողություններ չունի

	ՀՀ  Արագածոտնի մարզպետ
 N03/16/7296-11 16.11.2011թ.
	Առաջարկություններ և դիտողություններ չունի

	ՀՀ  տարածքային կառավարման նախարարություն N03/16/7296-11 16.11.2011թ.
	Առաջարկություններ և դիտողություններ չունի

	ՀՀ կառավարությանն առընթեր անշարժ գույքի կադաստրի պետական կոմիտե

08.11.2011թ.

NԵ/7.2/5493-11
	Առաջարկություններ և դիտողություններ չունի: Նախագծում նշված հասցեում գտնվում է նաև Շամիրամ համայնքին սեփականության իրավունքով պատկանող 75.5 քառ.մետր տարածքով  արհեստանոց և  առկա է   20.8 քառ. մետր  ինքնակամ շինություն:
	Ընդունվել է
	Շուկայական արժեքի գնահատում իրականացնելիս 2 շինությունները նույնպես գնահատվել են և ներառված են ՀՀ սեփականությանը հանձնվող գույքի կազմում:

	ՀՀ կառավարությանն առընթեր անշարժ գույքի կադաստրի պետական կոմիտե                02.02.2012թ.                                    NԵ/7.2/610-12


	              Առաջարկություններ և դիտողություններ չունի


ՀՀ կառավարությանն առընթեր պետական 
գույքի կառավարման վարչության պետ                       Ա. Սահակյան



































































































